
 

 

 

 

 

           

 

 

T U H A G A K H A Q 
 

Ilitariyauyukhat Nunavunmi Hivulliublutik Quviahuutigiyauniaqtut  

uvani February 28, 2017-mi 
 

IQALUIT, Nunavut (February 14, 2017) – Maligaliurvingmi Uqaqtiuyuq Ikhivautaublunilu 

Ilitariyaunikhakkut Nunavunmi Uqaudjiunikkut Katimayiini George Qulaut tuhaqtittiyumayuq 

ublumi ukuat Mr. Louie Kamookak, Ms. Ellen Hamilton unalu Mr. Red Pedersen hivulliulirlutik 

Ilitariyauniaqtut Nunavunmi quviahuutauniaqtut Aippiunmi, February 28, 2017, unnulihaami 

7:00pm (EST) Katimavigyuangani Maligaliurviup.  

 

Hamna quviahuutigiyaunikhaq kitunullikiaq angmaumainnaqtuq Pulaarviani Maligaliurviup 

uvvalu talavisikkut qunniaqtauniaqtut Nunavunmi nunalingni talavisikkuurniq uvvalu 

turaangayut-aimmavingmingni ukunatigut Bell (nalaumania 513) ukunatigullu Shaw 

(nalaumania 289 – naunaittukkut / nalaumania 489 – nutaanguyuq) tuhaqtittidjutaini. 

Uqhuqtuurmiuttat Kugluktumiuttallu naalainnariaqaqtut 5:00pm unnulihaami nunagiyamingni 

ubluqhiutaitigut.  

 

Uvani January 1, 2010-mi, Hamna Ilitariyaunikkut Nunavunmi Maligaryuanga atuliqhimayuq. 

Hamna turaangayuq Ilitaqhiniup kitunullikiaq tunihilluaqpaktunut pitquhilirinikkut, inulirinikkut 

manikhiurnikkullu nakuatuurutikhaannut Nunavunmi. Una Ilitaqhidjut quulliqpaanguyuq 

Nunavunmi uvvalu hivulliuniaqtut ahiit ilitaqhidjutinik, pinniqutinik nivingayunigluunniit 

aittuutinik tuniyauvaktunit Nunavutip Kavamatkuannit. 

 

Uvani November 8, 2016-mi, Uqaqtittiyi Qulaut tuhaqtittihimayuq 2016-mi tuniyauhimayut 

Ilitaqhidjutinik 

 

Nunavunmi Kamisina Nellie Kusugak haffuminnga quviahuktittiniaqtuq havaariblugu 

Hivuliqtiubluni Nunavunmi Ilitaqhinikkut.  

Tuhaffaarumaguvit: 

John Quirke, Maligaliurvingmi Titiraqti uvvalu 

Ikayuqtiuyuq uvani Ilitaqhinikkut Nunavunmi Uqaudjiunikkut Katimayiit 

Uqautikkut: (867) 975-5000 


